ANUGERAH INOVASI PERINGKAT

JABATAN PENGAIRAN DAN SALIRAN MALAYSIA 2008 (AIJPS)

INOVASI
:
SPRB (Span Pile Road Barrier) atau Penghalang 
                                 JalaN Cerucuk Span

AGENSI
:
JABATAN PENGAIRAN DAN SALIRAN PULAU PINANG

INOVASI YANG DIHASILKAN

JPS Daerah Seberang Perai Tengah, Negeri Pulau Pinang adalah bertanggungjawab untuk membina serta menyelenggara semua infrastruktur di kawasan Pengairan Jelapang Padi dan Kawasan Saliran Pertanian.  Diantara infrastruktur yang perlu diselenggara/kawal ialah jalan ladang, laluan ban, pintu-pintu kawalan air dan sebagainya. Jabatan juga perlu membuat kawalan terhadap pencemaran alam sekitar hasil daripada pembuangan sampah sarap secara haram di tepi kawasan rezab sungai, parit, borrowpit serta taliair oleh pihak-pihak yang tidak bertanggungjawab.
Hasil kesedaran warga JPS berhubung dengan situasi di atas, maka tercetusnya ilham daripada kumpulan Mesra untuk menghasilkan Penghalang Jalan Cerucuk Span (Span Pile Road Barrier).

Inovasi SPRB adalah mengunakan bahan-bahan dari cerucuk jenis konkrit (span pile) yang bergaris pusat 300mm yang boleh didapati di pasaran. Dimana cerucuk ini dipacakkan sebagai 2 batang tiang di kiri dan kanan laluan ban dengan ketinggian laluan adalah 2.5m dan di bahagian atasnya direntangkan dengan sebatang lagi cerucuk sepanjang 6m. Batang cerucuk yang direntang diletakan di atas tiang cerucuk yang di sokong oleh dua besi pengapit serta  tiang cerucuk ditanam sedalam 600mm ke dalam tanah dan dikonkritkan  bagi menjamin kekukuhannya seperti gambar yang tertera serta pelan yang dikepilkan.
SEBELUM INOVASI

Pencemaran alam sekitar akibat dari aktiviti pembuangan sampah sarap dari lori-lori terus berlaku dari hari ke hari diikuti dengan pembakaran secara terbuka dikawasan tebing-tebing sungai, parit dan borrowpit. Disamping itu juga keadaan laluan ban menjadi cepat rosak dan berlubang/pecah disebabkan tiada kawalan had muatan melalui laluan ban tersebut. Pintu Penghalang (Barrier Post) jenis lama yang dibuat daripada besi amat mudah rosak serta berkarat, sering dicuri dan dijual sebagai besi buruk.  

Pintu Penghalang jenis lama boleh dibuka dengan mudah oleh mereka yang membuang sisa-sisa pepejal. Faktor kecurian alatan besi juga adalah merupakan masalah utama di daerah Seberang Perai Tengah.  Ini adalah disebabkan penghalang laluan masuk jenis lama tidak kukuh dan mudah dirosakkan dan vandalisma oleh orang yang cuba menceroboh.
SELEPAS INOVASI
Sampah sarap (sisa-sisa pepejal) tidak lagi dapat di buang di kawasan rezab sungai/borrowpit/parit. Pencemaran daripada sampah sarap dapat dikawal sepenuhnya serta memulihkan alam sekitar. Tiada lagi pembakaran secara terbuka. Kerosakan pada laluan ban dapat diminimakan dan sudah tentu menjimatkan kos penyelenggaran laluan ban. Palang SPRB tidak dapat dibuka oleh penceroboh kerana kekukuhan strukturnya. Selain itu kadar kecurian alatan besi pada pintu kawalan air dapat dihindarkan.  Tiga buah SPRB telah pun siap dibina  di lokasi-lokasi seperti berikut : 

- Dua (2) buah di laluan ban Sg.Junjung Mati

- Satu (1) buah di laluan ban Parit 4, Bukit Tengah.

            LOKASI SG.JUNJUNG MATI                           LOKASI PARIT 4, BKT. TENGAH
FAEDAH-FAEDAH DARI INOVASI YANG DILAKSANAKAN

Kreativiti

Pintu penghadang jenis besi yang telah lama digunapakai telah diadaptasi menjadi SPRB (Span Pile Road Barrier) atau penghadang jalan cerucuk span.
Tahap Perlaksanaan
Inovasi ini telah dilaksanakan secara percubaan mulai April 2008 di daerah JPS. Seberang Perai Tengah
Replicability

Inovasi ini boleh digunakan terus dipelbagai tempat seperti di laluan ban kawasan pengairan, kawasan saliran pertanian, jalan kampung, jalan mini tar yang bersesuaian dan tempat-tempat awam yang memerlukan kawalan had beban muatan lori.

Efisien

Melalui inovasi ini kos pembinaan pintu penghalang besi (jenis lama) berharga RM5,000 harga semasa kos SPRB RM5,000. Faedah secara tidak langsung ialah pencemaran pembuangan sampah dapat dicegah.  Kecurian alatan besi di pintu-pintu kawalan sungai/parit dapat dikurangkan.  Kerosakan laluan ban dapat dikurangkan dan menjimatkan kos penyelenggaraan laluan ban.

Signifikan

Inovasi ini memberi impak yang besar terhadap JPS Negeri Pulau Pinang iaitu melalui penjimatan kos penyelenggaraan, kecurian besi dan kawalan pencemaran pembuangan sampah.

Komitmen Pengurusan Atasan

Projek inovasi ini mendapat sokongan daripada pengurusan atasan JPS kerana ia terbukti berkesan.  Ianya dalam peringkat perbincangan untuk digunapakai di seluruh Jabatan Pengairan dan Saliran, Negeri Pulau Pinang.









